
Letra jee tu iin jéjnifiu castellano
jiin mixteco

Jéjnifu ndi'i"in vocal mixteco ndjnu'un castellano. Te iyé inga
vocal mixteco jee kiu letra i, ndjnu'un:
ndivi huevo kiti animal

~ o~

yiti ocote ning granizo

Taka jnd'un jee ndi'i jiin letra n chi ka'an yo jiin xijni yo te vocal
jee iy6 niu tdka jnd'un kdu nasalizada. Te kuu skijnd'an yé jiin
jnu'un jee tu ndi'i jiin n, ndjnu'un:

kudédn amarillo kuaa ciego
u'un cinco u'u doler
ndikin semilla ndiki cuerno
kixin pegajoso kixi duerme

Letra x chi je yajni tu kdka'an castellano najnu'un mixteco. Te
sava jnu'un mixteco jee jejnifiu letra x kiu taka jée ya'a, ndjnu'un:
xinj - cabeza xe'yu anillo
xu'an dinero uxa siete

Letra ' mixteco te iy6 sonido jee ka'dn yo nde sukun yo. Te kuu
skijnd'an y6 jiin jni'un jee tu jéjnifiu letra ', ndjnu'un:

ndo'o tenate ndoo cafia
sa'ma tela sama cambiar
yu'u boca yuu petate
nde'yu lodo ndeyu comida

Te niu na kéndeka jnd'an letra j jiin letra n te jé'e stin sonido,
ndjnu'un:
jnifiu trabajo jnini ratén
jnu'un palabra vijna hoy
Jee ndéka jnd'an consonante n jiin d chi #in kd'an-ni castellano
jiin mixteco. Te castellano tu kéjéé jiin iu consonante un, te
mixteco chi iyd, ndjnu'un:
ndivi huevo ndute agua
ndika platano ndeyu comida



Te letra s jiin inga consonante jee ndéka jnd'an te letra un chi
jéjnifiu nde sava jnu'un castellano, te mixteco chi kéjéé xi'na ga
letra s jiin inga consonante, chi ndjnu'un:

staa tortilla skuad'a estudiar
skdji dar de comer stiki vaca, toro

fyé tijni jnu'un jee #in tée-ni yé te tono-ni sdma. Chi iyé tono
ALTO, BAJO, MEDIO.

Te tono ALTO chi tée yé su'va: 4, é, i, i, 6, 4, te kd'an kuifii yo,
najnu'un:
1éla sombrero ya'a estd pasando
ndiko estd moliendo linchi lagartija

y6, chi ndjnu'un:
kuifiu carne ya'a va a pasar
ndiko va a enfriarse oko veinte

Te tono MEDIO chi tu tée y6 chi kuechi kad'an-ni yé. Te ni tu
kd'dn kd'nu yé te ni tu kd'an kuiiii y6 chi ku'va-ni kd'an yo,
ndjnu'un:
londe cordero ya'a chile
ndiko va a moler vilu gato



Prélogo

Ini Antiguo Testamento iyé kué'e libro jee steén
ndese ni iyo Yaa Dios jiin idyuu hebreo. Suni stéén
ndese ni chindéé fid'an ya fiayuu jee ni skiku i nuu ya
te suni stéén ndese ni taji ya castigo nuu fidyuu jee tu
ni skiku i jnifiu jee ni ndaku ya.

Te libro jee nani Biblia kani siki uu libro jee nani
Antiguo jiin Nuevo Testamento.

Taka4 libro y4'a ndkani sava-ni jnu'un ndese ni iyo
jee ni kuva'a fayivi ya'a jiin suni ndese ni ndajnu'tin
yajni ya jiin tdka profeta ya. Te nliu jnda ni kuni ni
ndi'i siki Antiguo Testamento te jee sd'a ni kiu jee
ki'in ni Biblia ni te ka'u ni.

Ya'd kiu libro 10 “Jee ndka'an yo sava jnu'un jee
ka'dn Antiguo Testamento”. fy6 11 libro jee ndi'. Te
libro 1 nde libro 9 ndeé sava jnu'un jee ka'dn Antiguo
Testamento. Te libro 10 ka'an siki historia jee ni kuu
me'fid Antiguo jiin Nuevo Testamento. Te suni nuu
libro yéd'a nani'in yo #n diccionario luli jee kdchi jeku
siki jnu'un yi gd jee véji nuu tdka libro yé'a jijnd'an.
Te suni nuu libro ya'a yi'i mapa jee steén ndé mi ni
kuu taka jée yosé nuu libro yéd'a jijnd'an. Te nuu libro
sandi'f na nani'in yo takd indice jee kdu nandukd yé
ndé mi ni'in yo jnu'un jee kuni yo ka'u yé.






Taka jée ni kuu me'iid Antiguo
jiin Nuevo Testamento, te ndi'i
nde jiin mapa

1. Jee kachi na kuiya ni kuu taka jée ka'an
nuu Antiguo Testamento

Te na ni katee de Antiguo Testamento te tu ni iyo
modo ndese kuu kachi de na kuiya ni kuu ndva'a kuni
va'a y6 vijna jijnd'an yé. Te modo jee kdka'u de kuiya
vijna ni kejéé né ni kaku Jito'o yo Jesucristo. Jee
yikuan kd'u yé 1999 D.C. jee kuni ka'an: después de
Cristo, jee kuni ka'an jee jé ni ya'a 1999 kuiya jee ni
kaku ya, vesu tijni tee kaskud'a historia kdjeni ni de jee
ni kaku ya jeku kuiya nde nd tu kejéé de ka'u de kuiya
ndjnu'un kdka'u yé vijna.

Ndi'i jee kachi ntiu Antiguo Testamento ni kuu nde
na tu kaku ya. Jee ytkuan vijna, ndva'a kuu kua'a de
kuiya jee ni kuu, te kdka'u yata de kuiya, chi kéjéé de
jiin kuiya jee ni kaku ya. Te kuiya jee kéje'e de te katee
de jiin letra A.C. jee kuni ka'an: antes de Cristo, jee
kuni ka'an nde nd tu kaku Cristo. Jee yikuan 100 A.C.
kini ka'an cien kuiya nde né tu kaku Cristo. Te 500
A.C. kiu u'un ciento kuiya nde né tu kaku Cristo. Te
suni 500 A.C. kidu kuun ciento kuiya nde n4 tu kiji 100
A.C.

Te nde nd tu kaku Cristo, te modo jee kachi de
kuiya kiu jee nini jée nddku in rey jnifiu. Te ji'i de te
nukuifii inga de nddku de jnifiu, te kuiya ni nukuiiii de
kuu de rey nduu kuiya in tuku. Te stikuan kiu tuku na
nukuifi inga de kuu de rey. Jee siki yikuan tu ndni'in
yo kuiya jiin letra A.C. nuu Antiguo Testamento.

Te flayuu jee skud'a de historia, kdndukdi de kua'a
kdji de kuiya taka jée ni kuu nuu Antiguo Testamento.
Te ni kanani'in va'a de kuiya takd jée ni kuu ndé
tiempo David ichi nid. Te nde tiempo Abraham nde
tiempo David chi jini de jeku-ni, te tu jini va'a va'a de
na kuiya ni kuu. Te nde tiempo jee ni kuva'a fiayivi te
nde tiempo Abraham chi yéna jini na kuiya ni kuu.

Te ya'a kudu takd kuiya jee ni kuu takd jée kdnud ga:
Abraham ni koteku de ndjnu'un kuiya 2000 A.C.

Te Moisés ni koteku de ndjnu'un kuiya 1400 chi
1300 A.C.

Te David ni jekondee de ni ndaku de jnifiu fiuu
Israel ndjnu'un kuiya 1000 A.C.

Te ni stdan soldado asirio fiuu Samaria kuiya 722
chi 721 A.C.

Te kuiya jee ni jéngoo fiayuu hebreo jiin profeta
Daniel fiuu Babilonia ni kuu kuiya 606 A.C.

Te soldado caldeo ni kanda de jiin rey Joacim kuiya
598 chi 597 A.C.

Te ni stdan soldado caldeo fiuu Jerusalén kuiya 587
A.C.

Te rey Ciro ni je'e de jnu'un nandiké fidyuu hebreo
fiuu Judd kuiya 536 A.C.

Te profeta Malaquias ni ka'an de jnu'un Yaa Dios
ndjnu'un kuiya 400 A.C.

Te jee ni kd'an profeta Malaquias jnu'un Yaa Dios
jiin ndé jee ni kaku Jesucristo te ni ya'a kuun ciento
kuiya. Te sikuan kuiya ni ya'a me'fid Antiguo jiin
Nuevo Testamento, te ni kaku ya.

Ni jengoo fayuu hebreo jiin Daniel fiuu Babilonia

2. Jee ni kundeyi fidyuu griego nuu fidyuu
persa te ni ndaku de jnifiu siki tijni Aiuu

Jee ni kandaku rey fiuu Persia jnifiu nuu iidu
Juda

Sandi'f na jee steén nuu Antiguo Testamento kiu
jee ni kaka'an jiin jée ni kasd'a sutu Esdras jiin
gobernador Nehemias jiin profeta Malaquias. Te ni
kakoteku mad de ndjnu'un nde kuiya 400 A.C. Te
kuiya sad nddku rey Persia jnifiu siki tijni fiuy, te suni
siki idu Judd. Ves ni je'e de jnu'un jee nandiké fidyuu
hebreo fiuu Juda te nasdva'a i vefiu'un ya jiin muro jee
ndi'yd fiuu Jerusalén, te jini fii"in g4 sd'a i jee nddku
rey Persia jnifu.

Te nd ni ya'a jee rey Artajerjes, fiuu Persia, ni
tejnifiu de Nehemias kuu de gobernador fiuu Judj, te
taka ga rey Persia ni je'e de jnu'un jee sutd kujé'nu
suni nukuifii de kuu de gobernador fiuu Juda. Te jee ni

kuu stkuan te ni sd'a jee sutd kujé'nu kdu in fiayuu
kdnuu ndast. Te kue'e tee ni kajnama jnd'an de jee jind
de kuu de sutu kujé'nu ndva'a kuu de in fiayuu kdnuui
ndasi, te tu ndiku de kuu de sutu nava'a sdjnifiu de
nuu Yaa Dios.

Jee ni kundeyi ndyuu fiuu Grecia jiin fidyuu fiuu

Persia

Te né ni ya'a ndjnu'un cien kuiya te kuakujé'nu
flayuu griego. Te kue'e fiayuu taka fiuu ni kejéé i kdjnii
i costumbre fiayuu griego, te kdka'an i yu'u griego. Te
najnu'un kuiya 330 A.C. te Alejandro el Grande, jee ni
kuu de rey fiuu Grecia, ni kundeyf de nuu ndi'i fiuu
nuu ni ndaku rey persa jnifiu.

Te nd ni ya'a jeku tiempo jee ni kundeyi de nuu
ndi'i takd fiuu un, te ni ji'i de. Te tu kuiti in se'e yii de
jee nukuifii kuu rey. Te tee kdndaku jnifiu nuu soldado
de ni kata'd sdva de kuun parte fiuu nuu ni ndaku
Alejandro jnifiu. Te uu parte un kiu fiuu Egipto jiin
fiuu Siria. Te in tee nddku jnifiu nuu soldado Alejandro
nani de Tolomeo, te ni nukuiiii de kuu de rey nuu itiu
Egipto. Te ni nakaji de puerto Alejandria kuu centro
fiuu Egipto, te puerto yikuan ni si'a rey Alejandro. Te
inga tee nddku jnifiu nuu soldado de nani de Seleuco.
Te suu de ni nukuifii de kuu de rey fiuu Siria jiin ndi'i
takd gd fuu jee iyé ichi ndu kéane niandii. Te ni nakaji
de fiuu Antioquia kuu centro fiuu Siria.

Jee ni kandaku rey griego jee kdyuki de Egipto
jnifiu nuy fidu Juda

Te fiuu Judd ni kendgo me'fit fiuu Egipto jiin Siria,
te ndinduu rey kdjnama jnd'an de fiuu Judd jee ndaku
de jnifiu. Te rey Tolomeo ni kundeyi de ni kendoo de

12



jiin fiuu Judd. Te sikuan ni yi'i fiuu Judd chiji fiuu
Egipto vi'ya ga cien kuiya.

Tolomeo ni kuu de in rey vd'a, chi tu ni sd'a
ndeva'a de jiin fidyuu hebreo. Te ni je'e de jnu'un jee
sutd kujé'nu suni kuu de gobernador fiuu Jud, te tu ni
std'an kuiti de fiayuu hebreo siki jee kdkandije i Yaa
Dios.

Jee ni kanasama i Antiguo Testamento inga yu'u

Te kue'e nayuu hebreo tu kdnene i fiuu Juda, chi
kandeé i fiuu Egipto jiin tdka g4 fiuu. Te sava fiayuu
hebreo tuvd jéku'un ni i yu'u hebreo jee yosé ntiu
Antiguo Testamento, chi ni kaje'nu i jiin yu'u griego.
Te inga rey Egipto jee ni kuu se'e yi Tolomeo, ni ka'an
de jiin tdka fidyuu hebreo jee kdka'an i yu'u griego, jee
na nasama i Antiguo Testamento yu'u griego. Te jee ni
nasama sikuan néni Septuaginta. Te ni kuva'a
nédjnu'un kuiya 278 A.C. fiuu Alejandria.

Te kue'e flayuu hebreo suni kdka'an i yu'u arameo,
jee kdu in yu'u jee jé yajni kijnd'an jiin hebreo. Jee
ytikuan kué'e i ni katee i nuu yti'u arameo taka jée
steén nuu Antiguo Testamento nuu yt'u hebreo. Te jee
ni katee i nani Targumes.

Sinagoga

Nayuu hebreo jee kdnene jiké i fiuu Judd, kakuni i
kuifii ni'in i jiin jée kandije i, vesu jikd ndasi néne i
nuu iy6 vefiu'un ya fiuu Jerusalén, te ma kdu ki'in i.
Jee yukuan ni kasd'a i veiiu'un luli te ni kastani i
sinagoga. Te sinagoga chi tu néva'a altar jee kuu soko i
kiti nuu Yaa Dios, chi vefiu'un fiuu Jerusalén-ni kiu
nuu kuu soko i ti nuu ya. Te sinagoga kuu in lugar nuu

Ini sinagoga

kandutitd fdyuu hebreo ndva'a chifii'in i Yaa Dios.
Yukudn kdjikan ta'i i, te kdka'u i Antiguo Testamento,
te kdjita i salmo. Te iy6 jinu jee in tee ndkani de jnu'un
ya nuu i.

Te nidu in fiuu iy6 Uxi tee hebreo chi vi'y4 ga, te
sd'a de in sinagoga. Te ndititd de kivi ndétatd nava'a
chifii'in de ya. Te suni ni jejnifiu sinagoga ndjnu'un
escuela nuu kutu'va suchi ldli hebreo ka'u i yu'u
hebreo, ndva'a kuu skud'a i ley Yaa Dios. Te kue'e tee
hebreo ni kaskud'a yifii'in de ley ya, te tee yd'a
kanani de rabi, jee kuni ka'an maestro.

Nayuu samaritano

Te suni iyé kué'e fayuu hebreo jee kdnene de lado
norte fiuu Israel, jee nani Galilea. Te parte me'fit fiuu
Jud4 jiin fiuu Israel kdnene kue'e flayuu jee nasut
fidyuu hebreo kdkuu i, te nani i samaritano. Te kue'e
flayuu samaritano kdkuu i yukun fidyuu jee ni jéndeka
rey Asiria koyukd i yukudn né ni kanda rey Asiria siki
fidu Israel. Te jeku i suni kdkuu i yukun fidyuu hebreo.

Te ni kakuni fiayuu samaritano chindéé na'an i
Zorobabel jiin tdka g4 fiayuu hebreo nava'a nduva'a
venu'un ya. Te tu ni kiani Zorobabel, te jee siki yikuan
ni kakiti ni i jiin Adyuu hebreo. Te ni ya'a jeku tiempo te
ni kasd'a fayuu samaritano veiiu'un mad i. Te ni katee
stin i tutu jee ni tee Moisés ndva'a koneva'a mdd i. Te ni
kaka'an i jee vd'a ga kandije mdé i vesu fiayuu hebreo
jee kdnene de fiuu Juda. Te fiayuu hebreo ni kaka'an de
jee mad de kiu jee kdneva'a jnu'un ndaa. Te sikuan ni
kuu jee fidyuu hebreo jiin fidyuu samaritano ni kanduu
de enemigo, te ni kakiti jnd'an ni de jijnd'an de.

3. Jee ni ndaku rey Antioco Epifanes jnifiu
fluu Siria, te ni sd'a ndeva'a de jiin fidyuu
hebreo

Jee ni kandaku rey griego jee kdyuku de Siria
jnifu nuu fdu Juda

Nuu Jud4 chi ni yi'i chiji rey Egipto. Te in kivi ni
kakajnd'an tuku fiuu Egipto jiin fiuu Siria inga jinu. Te
kuiya 198 A.C. te ni kendgo fiuu Juda chjji fiuu Siria.

Te ni iyo jeku tiempo jee tu ni sd'a ndeva'a rey Siria
jiin ndyuu hebreo. Te kuiya 175 A.C. ni kejéé nddku rey
Antioco Epifanes jnifiu fiuu Siria. Te ni sd'a ndeva'a de,
chi ni s4'a xeen de jiin fidyuu hebreo chi ni sté'o ndast
de i. Chi ni kuni de sd'a de jee ndi'i fiayuu jee kdnene
taka fiuu nuu nddku de jnifiu sd'a i costumbre fiayuu
griego, te chifii'in i idolo fiayuu griego.
Jee kuni rey Antioco jee na sd'a iayuu Juda
costumbre griego

Te ni tejnifiu de in sutu kujé'nu ndva'a sd'a de jee
kuatd'"i fidyuu hebreo nuu rey. Jee ytikuan ni tejnifiu

de in tee ndni Jason, jee kuu de fiani sutu kujé'nu. Te
ni ndukd Jasén jee na sd'a fiayuu hebreo costumbre
fiayuu griego.

Te takd i jee ni kasd'a i jee kuni Jasén, ni konani i
helenista. Te jekua ga i chi ni kakuni i kuatd'i i nuu
ley Yaa Dios. Te mdd i ni kakonani i asideo.

Te nd ni ya'a unj kuiya jee Jasén kiiu de sutu
kujé'nu te in tee jee nani de Menelao ni soko de kue'e
xu'iin niu rey Antioco ndva'a na téjnifiu de kuu de
sutu kujé'nu. Jee yikuan ni tava Antioco Jason jee kiu
de sutu kujé'nu te ni tejnifiu de Menelao kuu de sutu
kujé'nu. Tu jini va'a yé, te sanaa te Menelao ni tu kiu
de yukun Aarén. Te jee siki yikuan te ni kiti ndast ni
fiayuu asideo.

Jee ni kajnd'an Antioco jiin fiuu Jerusalén uu jinu

Te in jinu jee rey Antioco jiin soldado de kdkajnd'an
de jiin fidyuu fiuu Egipto, te ni ni'in flayuu hebreo
jnu'un jee ni ji'i Antioco, te tu ndaa. Te né ni jini Jasén
jnu'un yé'a, te ni nandiké de fiuu Jerusalén. Te ni
tejnifiu-ni de mda de kuu de sutu kujé'nu inga jinu.

Te nd ni jini Antioco jee stikuan ni kuu, te ni jeni ni
de jee nd#'i iayuu hebreo kdkuni'ni ni i nuu de. Te ni
je'en de jiin soldado de fiuu Jerusalén. Yukuén na te ni
je'ni de kue'e fiayuu hebreo, te kue'e i ni xiké de i kuu
i mozo jee sajniiiu sda-ni. Te suni ni ki'in de kue'e
ndajnifiu ya'u jee iyé vénu'un, te kua'an de jiin
Antioquia, centro fiuu Siria.

Te nd ni ya'a uu kuiya te kua'an tuku rey Antioco
jiin soldado de jee kuajnd'an de jiin fidyuu Egipto. Te
flayuu romano, jee kdnene de fiuu nani Italia, je ni
kakujé'nu ndasi de. Te tu kdkuni de jee kuajné'an rey

Antioco jiin fiuu Egipto. Jee ydkuan ni taji de taka tée
ndva'a ka'an jiin rey Antioco jee na nindiké de fiuu
Siria.

Te ni jetd"d Antioco vesu tu kini de, te ni kiti ndast
ni de. Jee siki yikuan ni sd'a xeen de jiin fidyuu
hebreo, chi ni taji de in tee nddku jnifiu nuu soldado
de jee nani de Apolonio, jiin kué'e soldado ndva'a
stdan fiuu Jerusalén. Te nd ni jito fiayuu hebreo jee
véji soldado un, te tu ni jéni ni i jee kuajnd'an jiin i siki
jee tu na vé ni kasd'a i jee kit ni rey Antioco.

Te ni jinu soldado un fiuu Jerusalén kivi ndétatd, te
ni kaje'ni de ndi'i tee jee ni najnd'an de jiin. Te ni
kajnit de kue'e fia'an jiin stchi lili, te ni kaxiké de i
kuu i mozo jee sdjnifiu sdd-ni. Te suni ni sd'a de in ve'e
nuu kéyuku soldado yajni vefiu'un, te ni kaje'ni de
flayuu jee ni kakuni i ki'in i vefiu'un.

Yukudn na te fiayuu hebreo jee ni kdku i kuu i, ni
kajinu i kua'an i inga fiuu. Te nde sutu ni kastéo de
vefiu'un te ni kajinu de kuangoo de.

Jee ni safuerza Antioco jee na chiftiin fndyuu
idolo jee chifiti'iin ma4 de

Yukudn na te ni sd'a rey Antioco in ley nuu nddku
de jee ndi'i fiayuu jee néne takd fiuu nuu ndéku de
jnifiu na chifii"in idolo jee chifiti"in de. Te y4sé niu
ley un jée kuéchi xeen kiu ntu na ndétatui i kivi
ndétatu jiin jée sd'a i circuncidar suchi yi jiin jée ka'u
i ley jee ni jé'e Yaa Dios nuu Moisés.

Te suni ni taji de takd tée nddku jnifiu kingoo de
ndi't uu jee iy6 fiuu Juda ndva'a sd'a de altar nuu
chind'in de idolo. Te sdfuerza de fiayuu ka'ni kiti jee

soké nuu idolo, te kaji i kufiu kini. Te ni kaje'ni de taka
fidyuu jee kini'ni ni nuu ley yd'a.

Te fiayuu Judad chi tu ndi'i i kdkuu fiayuu hebreo.
Jee ytkuan sava i je kdchifii"in i idolo, te ni
kanujna'an ni i ley ya'a. Te suni fiayuu hebreo jee
kdkuu i helenista ni kajetd"d i nuu ley, chi siki jee
kdnujna'an ni i costumbre griego.

Te kue'e ga fiayuu hebreo chi kdkuu i asideo. Te ni
kajinu kue'e i ni kachisa'yd i mé4 i nuu fid'un té'é, chi
tu kakuni i sidd i jee kuatd'i i ley Yaa Dios.

Te soldado rey Antioco ni je'ni de kue'e fiayuu
hebreo jee kiu asideo. Te ni kakani de in tee nédni
Eleazar nde ni ji'i de siki jee tu ni kini de kaji de kufiu

Ni sd'a rey Antioco ley jee na chifiti'in fidyuu idolo

kini. Te in fia'an ni jito fia ndese sd'a ndeva'a soldado
jiin txa se'e yi fia nde ni kaji'i i, chi siki jee tu ni
kdkuni i kuni'ni ni i nuu ley Yaa Dios.

Te in jee kini ndasi jée ni sd'a rey Antioco kuu jee
ni sd'a de jee vénu'un Yaa Dios ni nduu vefiu'un
Jupiter, yaa tu ndaa. Jee yikuan ndé yoo Diciembre
kuiya 167 A.C. ni kejéé de ni soko de kiti nuu idolo
Jupiter vefiu'un ya. Te ni soko de in kini nuu Jupiter
vefnu'un ya. Te tu iy6 vé'a kuiti, chi ni ka'an Yaa Dios
nuu fidyuu hebreo jee tu jini fii'in kaji i kufiu kini ni
jee soké i kini nuu ya. Te sikuan ni skiku jee ni kd'an
profeta Daniel jee koo in rey jee sd'a de stikuan. Te je
ni ya'a kuun ciento kuiya jee ni kd'an de jnu'un un.

4. Jee ni chindéé fid'an fidyuu ve'e sutu
Matatias nayuu hebreo
Te nd ni ya'a ndjnu'un ifiu yoo jee rey Antioco, fiuu
Siria, séko de kiti nuu idolo Jipiter ini vefiu'un ya, te
in sutu hebreo jee nani de Matatias, ni chindéé nd'an
de fiayuu hebreo.

Te tee nddku jnifiu ni kuni de sdfuerza de Matatias
jee na kd'ni de kiti jee soké de nuu yaa tu ndaa. Te tu
ni kini Matatias sd'a de. Te tee nddku jnifiu ni ni'in de
inga tee jee ni jetd"i de ni sd'a de. Te ni je'ni Matatias
tee un, chi y6sé niu ley Yaa Dios jee fidyuu hebreo jini
Ad'dn ka'ni de flayuu hebreo jee chifiti'tin i idolo. Te
suni ni jenu de altar, te ni je'ni de tee nddku jnifiu.

Yukudn na te méa de jiin d'un se'e yif de, ni kajinu
de ni kachisa'yld de maa de nuu fid'un té'é. Te kuéé
kuéé te inga ga fiayuu hebreo ni nduu unud ni jiin de,
chi suni kdkuni de kuatd'd de nuu ley Yaa Dios.

Jee ni kakajnd'an fiayuu jee kdndikin de Matatias siki
fidyuu jee safuerza i fiayuu hebreo chiftiin de idolo

Te nd ni kukue'e de, te ni jekondee de ni kakajnd'an
de siki tdka tée jee nddku jnifiu siki tdka fiuu Juda. Te
jéngoo de jekuda nuu tdka fiuu jee kiu cuenta fiuu Jud4.
Te kdjenu de altar jiin idolo. Te kasd'a de circuncidar
suchi y# jée nd tu koo circuncidado i. Te kéje'ni de
flayuu hebreo jiin tédka tée Siria jee kdndaku de jnifiu jee
kasafuerza de jee chifiti'in idyuu hebreo idolo.

Te je jé'nu Matatias, te ni ji'i de. Te nde na tu kuu
de, te ni tejnifiu de Judas, se'e yit ini de, kuu de tee
ndaku jnifiu nuu soldado hebreo, chi tu iyo kuiti de. Te
ni kakajnd'an ga de siki tijni ga fiuu. Te ni kakundeyi
de unj jinu siki idyuu Siria. Te flayuu ni kejéé de ni
kaka'an de jiin Judas jiin ndé fiayuu ve'e de “los
Macabeos”, jee kuni ka'an: tee jee jé'e jiin martillo. Te
suni ni kakonani de “asmoneo”, chi stikuan ni konani
in tee yukun de nde jena'an.

Jee ni nasdva'a Judas Macabeo vefiu'un Yaa Dios

Te nd ni ya'a jeku tiempo jee ni kakanda fiayuu
hebreo jiin fidyuu Siria, yukudn na te Judas jiin tée
ké'iin jiin de ni kanandiké de fiuu Jerusalén. Te ni
kanasdva'a de vefiu'un ya, te ni kajenu de altar
vefiu'un, chi siki jee ni kajejnifiu flayuu jee soké i kiti
nuu idolo. Te ni kanasd'a jeé de inga ga. Te je ni ya'a
unj kuiya jee ni kejéé rey Antioco ni soko de kiti nuu
yaa tu ndaa Jupiter ini vefiu'un Yaa Dios. Te yoo
diciembre kuiya 164 A.C., te ni kasoko tuku sutu
macabeo kiti nuu Yaa Dios ndaa.

Te ni kakusii ndast ni fiayuu hebreo, te nit in
semana ni kasa'a i viko. Te suni ni kaka'an i jee sd'a i

Ni kanasédva'a de vefiu'un ya Jerusalén

viko un téka-ni kuiya. Te viko yd'a ndni Janukk3, jee
kuni ka'an: viko jee soké.

Te nd ni jini rey Antioco ndi'i takd jée ni kuu te ni
kiti ndast ni de. Te ni jeni ni de jee stdan de fiayuu
hebreo. Te tu ni kiu sd'a de chi ni ji'i de.

Jee ni kandaku fiani Judas jnifiu

Te ni ndo'o ga fiayuu hebreo ni kasd'a inga ga rey
Siria. Te soldado Siria ni je'ni de Judas nuu kédkajnéd'an
de. Te Jonatdn, nani Judas, ni nukuifii de ni ndaku de
jnifiu nuu soldado fiayuu hebreo. Te nd ni ya'a jeku
tiempo te suni ni kuu Jonatén sutu kujé'nu jiin
gobernador fiuu Juda. Te in kivi te in flayuu ni je'ni i
de. Te nani de Simén kiu sandi'i na jee kéndoo jee
u'in fNani jee ni iyo, te ni nukuifi de kuu de sutu
kujé'nu jiin gobernador fiuu Juda.

Te fiayuu hebreo je ni kaka'an i jiin fidyuu fiuu
Siria jee na kud'a de jnu'un nuu fidyuu hebreo ndaku
m4dad i jnifiu nuu jnd'an i, jiin jée ma késikoo de jee
chifii'in i Yaa Dios. Te rey Siria ni je'e de jnu'un jee
stkuan koo.

Jee ni ndaku Juan Hircano jnifiu

Te ni je'ni in fiayuu Simén jiin du se'e yii de. Te
inga se'e yii Simén, jee nani de Juan Hircano, ni
nukuifii de kuu de sutu kujé'nu jiin gobernador fiuu
Juda. Te ni kukika ndast de. Te suni kiu de in
gobernador kujé'nu, chi ni kundeyi de siki tijni fiuu jee
iy6 yajni jiin fiuu Judd. Te tuva4 nani Jud4, chi je nani
fiuu Judea.

Te me'fid fidyuu jee ni ni'in de iyé fidyuu idumeo,
te suu de ni kakuu fiayuu edomita nde jena'an. Te na
ni kekoo fiayuu drabe nuu kdyuku de, te ni kajinu de te
ni kajinu de lado sur fiuu Judea. Te rey Juan Hircano
ni ka'an jiin de jee na ndkaji de & jée kandije de Yaa
Dios fiayuu hebreo chi jée ma kéyuku ga de fiuu Judea.
Te ni kaka'an fiayuu idumeo jee kandije de Yaa Dios
fnayuu hebreo. Te ndi'i tee idumeo ni iyo circuncidado
de. Te sandi'{ na gobernador kujé'nu yukun asmoneo
jee ni ndaku jnifiu fiuu Judea, ni konani de Alejandro
Janeo. Te ni ji'i de kuiya 78 A.C.

Nayuu saduceo jiin fidyuu fariseo

Te jeku fiayuu asideo kdkuni de jee na ndiu Judea
in fiuu jee tu y#' chiji inga fiuu. Jee yikuan ni chindéé
nd'dn de sutu asmoneo jee kdndaku jnifiu. Te fiayuu
ya'a ni kakonani de saduceo. Te ni kejéé de ni kaki'in
de costumbre jiin jée jéni ni fiayuu griego.

Te kéta fd'un ndast g4 de vefiu'un ya fiuu
Jerusalén, jiin sttu jee kasdjnifiu de yukudn. Te kdjeni
ni de jee modo jee va'a ga chifiii'in de Yaa Dios kiu
jee sokd de kiti nuu ya.

Te tu kdkandije de jee iyé ndajé'é Yaa Dios, ni tu
kdkandije de jee ndteku ndiyi. Te ni kaka'an de jee
mad ndi'd"in-ni tutu jee ni tee Moisés kiu jee ni kd'an
Yaa Dios.

Te jekua ga fiayuu asideo kuni de jee ma kudjnéd'an
ga tee asmoneo jiin fidyuu sirio chi je ni je'e fayuu
sirio jnu'un jee kdu kandije de Yaa Dios jiin jée kiu
sd'a de takd jée kuni de. Te suni tu nijna'an ni de jee
kdjnama jnd'an tee asmoneo jee jind de kuu de rey. Te
flayuu asideo yd'a ni kakonani de fariseo.

Te késkud'a ydkin fidyuu fariseo ley Yaa Dios, te
kdkuni de kuatd'i de nuu ley ya. Te suni kéjeta'd de
inga costumbre jee tu veji nuu ley Yaa Dios. Te iyé jinu
kdjeni ni de jee vd'a ga kdsd'a maa de vesi inga fiayuu.

Te kdnujna'an ni fiayuu fariseo costumbre jeé jée
koneva'a de rabi sinagoga jee steén de ley Yaa Dios. Te
kdjeni ni de jee kdnuu gé stikuan vest jee soké de kiti
nuu ya veiiu'un ya. Te kdjetd"d fidyuu fariseo jee ndi'i
Antiguo Testamento kuu jnu'un ni ka'an Yaa Dios. Te
suni kdkandije de jee iyé ndajé'é ya jiin jée nateku ndiyi.

5. Jee ni kandaku fiayuu ve'e Herodes jnifiu
nuu fidyuu hebreo
Jee ni kundeyi fidyuu fiuu Roma nuu nudu Siria
jiin ndu ftu Jerusalén

Te uu se'e yii rey Alejandro Janeo kdkajnd'an de

nava'a jinu de kuu de rey fiuu Judea. Te ni iyo in tee

idumeo nani de Antipatro, te kijé'nu de ini fiuu Judea.
Te ni chindéé fid'4n de se'e yit Alejandro Janeo jee
tu-ni ndakui de, chi jéni ni de jee tu na'dn te jinu mad
de kuu de rey. Te kdnene fiayuu romano fiuu nani
Italia, te kijé'nu ndasi de ni fdyivi. Te kuiya 65 A.C.
te tee nddku jnifiu nuu soldado romano jee nani de
Pompeyo, ni kanda de jiin fiuu Siria, te ni ndivi ndi'i
takd fiuu Siria chiji Roma.

Te né ni ya'a uu kuiya te Pompeyo jiin soldado de
ni kakajnd'an de jiin fiuu Jerusalén. Te ni kaka'an takd
tée romano jee kivi tee jee chindéé fid'dn Antipatro
kuu de rey. Te kini Antipatro kuu maa de rey. Jee
yikuan ni sd'a de ndi'i jee nijna'an ni fiayuu romano.
Jee yukuan ni tejnifiu iayuu romano Antipatro kuu de
tee ndaku jnifiu fiuu Judea, te se'e yii de Herodes el
Grande kuu tee ndaku jnifiu fiuu Galilea.

Rey Herodes jiin ytikun de

Te kuiya 40 A.C. te ni tejnifiu Hayuu romano
Herodes kuu rey fiuu Judea. Te ni ya'a unj kuiya nde na
ni kanda de siki idu Jerusalén, te yukudn na te ni kuu
ni ndaku de jnifiu fiuu Judea. Te ndeva'a tee ni kuu de,
chi ni je'ni de ndi'i fayuu ve'e yukun fidyuu asmoneo.
Te suni ni je'ni de uu fiasi'f de jiin tni se'e yif de. Te
suni ni chifii'in de idolo. Jee siki yikuan kakiti ni
flayuu hebreo jiin Herodes. Te kiini Herodes jee na kusi
ni flayuu hebreo jiin de. Jee ytkuan ni nasdva'a de
vefiu'un ya, chi nidjna'an ni de sd'a de taka ve'e jee liu
kda. Te tee yd'a kiu de rey fiuu Judea na ni kaku Jito'o
yo Jests. Te ni ya'a jeku tiempo te ni ji'i de.

Te Arquelao, se'e yif Herodes el Grande, ni nukuifi
de kuu de rey. Te suni kini ndeva'a tee ni kuu de. Jee

Rey Herodes

siki yikuan te ni kataji idyuu romano in gobernador
jee ndaku jnifiu fiuu Judea te tuva ni iyo rey. Te ni taji
de Pilato, te Félix ni nukuini de nuu Pilato, te Festo ni
nukuifii de nuu Félix. Te suu de kdkuu gobernador
romano jee yos6 ntiu Nuevo Testamento.

Te Herodes Antipas, inga se'e yit Herodes el
Grande, ni kuu de gobernador fiuu Galilea. Te ma4 de
kidu jee ni ndaku de jnifiu nuu tée sajnifiu nuu de jee
ka'ni de Juan, tee skuandute. Te suu nuu de kuu jee ni
jé'en Jito'o yo Jests kivi jee ni kundaa jee kuu ya.

Te se'e chani Herodes el Grande kuu tee jee ni
ndaku de jnifiu jee na kdu apdstol Jacobo. Te se'e yit
Herodes jee ni je'ni de apdstol Jacobo nani Herodes
Agripa, te nuu de ni indichi apdstol Pablo.

Jee ni kandaku fiayuu fiuu Roma jnifiu nuu fitdu
Judea

Te gobernador romano jiin tdka fidyuu ve'e Herodes
kandaku de jnifiu fiuu Judea jiin Galilea. Te ni kaje'e
de jnu'un nuu fidyuu hebreo jee kuu sd'a i jee kuni i te
chifid'in i Yaa Dios, nini jée na chuinaa i impuesto jiin
jée ma nddnda i siki fidyuu fiuu Roma.

Te flayuu hebreo tu kdnujna'an ni i fiayuu romano.
Te vesu stikuan te kdchunaa i impuesto nuu Roma, te
kandukad i jee kuu kijnd'an va'a i vesud luu-ni. Te jéngoo
flayuu hebreo nuu jnd'an maa i}eg kandaku jnifiu nuu
i, ndva'a kachi de na vé kuu jee sd'a i. Te fiayuu un
kakuu taka rabi jiin #n grupo sutu jee nani Sanhedrin.

Te takd fidyuu hebreo jee ni kakuni i ndonda i siki
fidyuu Roma kédnani i zelotes.

Jee ni kajeni ni kue'e fnayuu jee vd'a ga iy6
jni'un jee kdkandije nayuu hebreo

Te nd ni kaku Jito'o yo, te iy fidyuu hebreo jee
kandeé i nif kd'nu takd fiuu nuu nddku fiayuu romano
jnifiu. Te kue'e fiayuu jee tu kdkuu i hebreo, ni kajito i
jee va'a ga kiu jee kdkandije fiayuu hebreo. Te ni
kajeku'un ni i jee neé ii kiu jee chifii"in i idolo. Te ni
kanujna'an ni i jee ni jini i jee iy6 in-ni Yaa Dios. Te ni
kajeni ni i jee ley fiayuu hebreo steén ndese koteku
va'a i. Jee yikuan kué'e fiayuu ni kanduu fiayuu
hebreo. Te kue'e ga i chi tu ni kdnduu i fayuu hebreo,
te vesu sikuan te ni kakandije i jee iy6 in-ni Yaa Dios,
te ni jengoo i sinagoga ni kachifii'tin i ya jiin tdka gé
fiayuu hebreo.

Diccionario

Altar

altar kdu ndjnu'un mesa. Te tijni jinu ni kuva'a jiin
yuu. Te ni jejnifiu fayuu jee chifii'in i Yaa Dios. Te
ni iyo altar jee ni jejnifiu jee ka'mu i kufiu kiti jee
sokd i nuu ya chi ndu idolo. Te suni ni iyo altar nuu
kayd suje kutd.

amalecita kiu fiayuu yukun Esad, se'e yit Isaac. Te ni
kakonene i lado sur fiuu Canadn jee y4ajni ktu jiin

yuku Sinai. Te nini ni kuu i enemigo fiayuu hebreo,
chi né ni kendakoo fiayuu hebreo fiuu Egipto, te
flayuu amalecita ni kakajnd'an i jiin idyuu hebreo.
Te ni kiti ni Yaa Dios jiin i, te ni ndaku ya jnifiu nuu
fidyuu hebreo jee na kd'ni i ndi'i fayuu amalecita.

amonita kdkuu i layuu yukun Ben-ammi, se'e yii Lot.
Te ni konene i ichi nidu kane niandii yute Jordéan, te
vijna fiu'un nuu ni kakonene i un kidu sava fiu'un
fitu Jordania. Te tu ni jé'e Yaa Dios jnu'un nuu
fidyuu hebreo jee ki'in de fiu'un fiayuu amonita. Te
flayuu amonita nini ni kajeni ni i jee fidyuu hebreo
kidu enemigo i.

amorreo kdkuu i in grupo fnayuu jee ni kakonani i
cananeo jee kdkuu i yukun Cam, se'e yi Noé. Te ni
kakonene i fiuu Canadn, te suni lado ichi ndu kdne
niandii yute Jorddn, te vijna fiu'un nuu ni kakonene
i un kidu sava fiu'un fitu Jordania. Te ndi' fiayuu
cananeo kdnujna'an ni i sd'a i takd kuéchi. Te jee
yukuan ni je'e ya fiu'un i nuu fidyuu hebreo, te ni
ndaku ya jnifiu jee na kd'ni de fiayuu amorreo.

arabe kdkuu i yukun Ismael, se'e yit Abraham, jiin
tdka g4 se'e yit Abraham jee ni iyo jiin fiasi't Gu de.
Te flayuu madianita suni kdkuu i in grupo fiayuu
drabe. Te ni jekonde'é reina Sabd rey Salomon, te
suni kiu fia drabe.

asirio kdkuu i fayuu fiuu Asiria. Te kidu lado norte
fiuu jee vijna nani Irak. Te ni kakujé'nu ndasi i né ni
kakusiin Judad jiin Israel jee ni nduu de uu fiuu. Te
flayuu asirio kiu jee ni jenu fiuu Israel.

Baal kuu in yaa tu ndaa jee ni kachiii'in fidyuu fiuu
Canadn jiin Tiro. Chi ni kajeni ni i jee kiu in idolo

28



jee sd'a jee va'a ndast koo jee taji i. Te néd chifii'in i
Baal te kdje'ni i kiti kdsoko i nuu. Te suni iyé jinu
kdje'ni i se'e i kdsoko i nuu Baal. Te suni kékixi de
jiin fia'an tijni ini jee kd'iyo fia vefiu'un Baal. Te tee
suni kadkixi de jiin jnd'an tee de jee sa'a de kuechi, te
suni kd'iin de venu'un Baal.

Basan kuu in fiuu jee ni iyo lado noreste fiuu Canadn,
te vijna kdu parte sur fiuu Siria. Te sava fiayuu
amorreo ni kakonene i fiuu Basan. Te ni kakanda
nayuu hebreo jiin i, te ni kakende de fiu'un i.

caldeo kdkuu fiayuu ni kakoyuku fiuu Caldea jee iy6
lado sur nuu jee vijna nani Irak. Te ni kakujé'nu i nd
ni ya'a jee ni kajenu flayuu Asiria fiuu Israel. Te
flayuu caldeo ni kajenu i fiuu Jud4, te ni kaki'in i
kue'e fiayuu hebreo ni jengoo i jiin fiuu Babilonia,
jee ni kuu centro fiuu Caldea.

Camello jiin burro

camello kuu in kiti jee jejnifiu i koso i siki ti te suni
konso ti ndajnifiu. Te takd fiuu jee ka'dn nuu
Antiguo Testamento kiu fiuu nuu ni kajejnifiu i ti.
Te je yajni uu metro jee sukin ti, te néva'a ti in chi
uu jee katildd siki ti. Te ndakui ndast té'e ti chi tu
kée nuu fiiti. Te kuu kanda ti tijni kivi jee tu kaji ti
ni tu ko'o ti ndute.

cananeo kdkuu i yukun Cam, se'e yit Noé. Te ni
kakonene i fiuu Canaén jiin inga ga fiuu yajni. Te tu
va'a kuiti ni kasd'a i, chi ni-kakixi i jiin fia'an tijni i,
te tee jiin jnd'an tee i jee sd'a i kuechi vefiu'un idolo i.
Te suni ni iyo tijni jinu ni kaje'ni i se'e i jee soko i nuu
idolo. Jee siki yukuan ni je'e Yaa Dios fiu'un i nuu
fidyuu hebreo. Te ni ndaku ya jnifiu jee na kd'ni de i.

ceneo kdkuui in grupo fiayuu madianita. Te tijni jinu
ni kakijnéd'an va'a i jiin fidyuu hebreo.

censo kuu in jnifiu jee sd'a in tee jee nddku de jnifiu
siki in fiuu ndva'a kuni de nasaa fiayuu iyd, jiin suni
nava'a kuni de nasaa kuiya fayuu, te ndese ni kuu
yukun i nde jena'an.

circuncidar N4 sd'a fiayuu hebreo circuncidar in
suchi yif jée sa ina-ni kivi jee ni kaku i, te jé'nde de
ni xinj punta sala luli i. Te suu kdu jee sd'a de
circuncidar i.

cusita kdkuu i yukun Cam, se'e yit Noé. Te ni
kakonene i fiuu nani Cus, jee vijna néni Etiopia jee
yi'i chiji continente Africa lado sur fiuu Egipto.

edomita kdkuu i yukun Esad, se'e yif Isaac. Te ni
kakonene i sureste fiuu Canadn. Te vijna kdu lado
sur fiuu Jordania. Te tu ni jé'e Yaa Dios jnu'un jee
ki'in fiayuu hebreo fiu'un fidyuu edomita. Te fiayuu
edomita nini ni kajeni ni i jee Adyuu hebreo kiu
enemigo i.

Egipto ktu in fiuu jee iy6 ichi noreste continente
Africa, yajni fiuu Canadn. Te nde jena'4n ndast te ni
kakujé'nu ndast fidyuu egipcio. Te fiayuu hebreo ni
kuu de mozo jee ni kasdjnifiu sdd-ni de nuu fidyuu

Egipto kue'e ndast tiempo. Te ni jnama Yaa Dios
flayuu hebreo nuu fidyuu Egipto.

Elam ni kuu in fiuu jee iy6 lado sur nuu vijna néni
Iran. Te fiayuu fiuu Elam ni kakonani i elamita.

< =

Espada

espada kiu ndjnu'un machete jee xeén in lado chi
ndindudu lado. Te iyé kué'e ku'va, jee néni chi jée
kuitf. Te ni kuva'a jiin kda bronce chi hierro. Te suu
kiu jee ni kajejnifiu soldado jee kuajnd'an de nde
jena'dn. Te ndita kaa-ni yiki xiin de.

filisteo kdakuu fayuu jee ni kakonene i lado suroeste
Canadan. Te sanaa te vekoo de isla Creta. Te tiempo
Abraham te je kdyuku fidyuu filisteo fiuu Canadn. Te
sdd jintingoo ga i te nini kdyukd fidyuu hebreo fiuu
Egipto. Te nde kivi jee ni kendakoo fiayuu hebreo
fiuu Egipto te fiayuu filisteo ni kuu i enemigo fiayuu
hebreo.

gobernador kuu in tee jee nddku jnifiu. Te nde
jena'dn un te rey kiu jee ndkaji de ndé in kuu
gobernador. Te vijna kiu in tee jee nakaji kue'e
flayuu ndva'a ndaku de jnifiu. Te se'e yi gobernador
tu nikuifii kuu gobernador.

griego kdkuu fiayuu jee kdndeé fiuu Grecia. Te
kéndoo ichi sureste continente Europa. Te ni
kakujé'nu ndast i nd ni ya'a jee ni kujé'nu fiuu
Persia. Te ni kandaku i jnifiu n# kd'nu nuu ni
kakoyukdu fidyuu hebreo.

heteo kdkuu fiayuu jee ni kakujé'nu ndasi i. Te nd ni
koteku Moisés ni ndaku i jnifiu n# kd'nu nuu nani
vijna Siria. Te jeku i suni ni kakoyukd i fiuu Canadn,
te suu fiu'un i kdu sava jee ni jejnu'un Yaa Dios
kua'a ya nuu fidyuu hebreo.

idumeo kakuu fiayuu edomita jee ka'dn Antiguo
Testamento, te ni nasama néni i idumeo. Te rey
Juan Hircano ni safuerza de fiayuu idumeo kandije i
Yaa Dios fiayuu hebreo.

jebuseo kuu in grupo fiayuu cananeo yukun Cam, se'e
yit Noé. Te ni kakonene i iuu Canadn yajni iuu
Jerusalén. Te ndi'i iayuu cananeo kdnujna'an ni i
sd'a i kuechi. Jee yikuan ni je'e Yaa Dios fiu'un i
nuu fidyuu hebreo, te ni ka'an ya jee na kd'ni de
ndi'i iayuu jebuseo.

Jerusalén ni kuu centro nuu Juda.

jubileo kuu kuiya jee niu ni jinu uu xiko uxi kuiya, te
jini fii"dn kud'a fayuu hebreo ndetati fiu'un de in
kuiya. Te suni sid4 de koo libre mozo de jee sdjnifiu
sda-ni nuu de jee kiu jnd'an maa de hebreo, te
nakua'a de iu'un nuu fidyuu jee ni xiko i nuu de.

juez kuu in fayuu jee jini so'o de jnundd'o jee iy6 jiin
fidyuu ndva'a kuu kuni de ndé in iy6 kuéchi, te ndé
in tud. fy6 jinu jee tdka tée ndaku jnifiu téjnifiu de
in tee kudu juez ndva'a sd'a de jnifiu yd'a. Te nd ni
kani'in fiayuu hebreo fiuu Canaén te kue'e kuiya ni
kakoneva'a i juez jee ni ndaku jnifiu nuu i. Te ni
nakaji Yaa Dios takd juez yéd'a jée sindaa ndaa de
jiin jée kachi de nuu fidyuu ndese kini ya jee sd'a i.

levita kiu nayuu hebreo yukun Levi, se'e yit Jacob.

Moisés jiin tdka sutu fayuu hebreo kdkuu de yukun
Levi. Ni nakaji Yaa Dios tee levita nava'a chindéé
fnd'an de taka sttu.

lino kiu in yuku jee kdchuku fidyuu ichi siki vé'e i. Te
kdjejnifiu i jee sd'a i sa'ma fino jiin.

madianita kdkuu i fiayuu yukun in se'e yif Abraham
jee ni iyo jiin fiasi'f du de. Te ni kakonene i nuu
fid'un té'é ichi sur jiin ichi nuu kdne niandii fiuu
Canadn. Te ni konene Moisés jiin fidyuu madianita
nd ni kane méfiti'in de fiuu Egipto. Te nd ni ya'a
kue'e kuiya te fiayuu madianita ni nduu i enemigo
fayuu hebreo.

mand Kkuu jee ni jé'e Yaa Dios nuu fidyuu hebreo jee
kaji i nd ni kajika kuu i nuu fid'un té'é nd ni
kendakoo i fiuu Egipto jee kingoo i Canadn. Te ni
kanastttu i ndikivi jené'en. Te yéji ndjnu'un galleta
jiln ndixi fiunu.

medo kdkuu fiayuu jee ni konene fiuu Media, lado
norte fiuu jee vijna néni Irdn. Te ndindud i jiin
fidyuu persa ni kakujé'nu ndasi i nd ni ya'a jee ni
kujé'nu fiayuu caldeo.

Mesopotamia ni kuu in fiuu nuu vé'a ndast kiu taka
jée tdji i. Te ni iyo nuu vijna nani Irak jiin lado nuu
kane niandii nuu nani Siria.

moabita kdkuu i iayuu yukun Moab, se'e yif Lot. Te
ni kakonene i lado ichi ntiu kane niandii mar
Muerto jee kiu in parte nuu vijna ndni Jordania. Te
tu ni jé'e Yaa Dios jnu'un jee kende fiayuu hebreo
fiu'un fidyuu moabita. Te ni kajeni ni fiayuu moabita
jee fidyuu hebreo kiu enemigo i.

Mozo jee sdjnifiu sda-ni

mozo jee sajnifiu sdad-ni kuu flayuu jee ni ki'in in
fiuu jee ni kanda siki inga fiuy, chi jée ni xiko in fiuu
nuu inga fuu ndva'a sdjnifiu sdd-ni i. Te suni ni iyo
flayuu nda'u jée ni xiko i mdd i te ni sdjnifiu sdd-ni i.
Te ndé'o ndast i. Te kuechi jé'e de jee yéji i jiin
sa'ma ku'un i jiin ndé mi kdsu i.

nazareo kuu in fayuu jee jéjnu'un de nuu Yaa Dios
jee kone ii de nuu ya, 4 n#f kdni-ni jee téku de chi
jeku-ni tiempo. Te flayuu jee kdjejnu'un de sd'a de
sikuan te ma kiu ko'o de vino, ni ma kudu kaji de
nde'e uva, ni ma kuu ki'in de nuu ndiyi, ni ma kiu
sateé de ixi xini de.

ndajé'é Yaa Dios chi ni sd'a ya ndva'a sdjnifiu nuu ya.
Te ndichi ndasi g vesud fiayuu. Te tu néva'a yiki
kdnu.

pascua kuu in viko jee kasd'a fiayuu hebreo. Te kdsd'a i
ndi'i-ni takd kuiya jee niku'un ni i jekuda jee ni
kendakoo i fiuu Egipto. Chi jekuda ytkuan ni taji Yaa
Dios in ndajé'é ya jee ka'ni ndi'i se'e yi nuu tdka
fidyuu egipcio jiin ndi'i se'e nud kiti i. Te tu ni ji'i ni
in se'e fiayuu hebreo ni kiti i nd ni jito ndajé'é ya nifii
lanchi chi ndixd'd jée ni kiin i si'in ye'yi ve'e i.

persa kikuu fiayuu jee ni konene nuu vijna kiu fiuu
Irdn, te nde jena'dn ni konani fiuu Persia. Te ni
kakujé'nu ndast i nd ni ya'a jee ni kakujé'nu fiayuu
caldeo, jee ni jenu fiuu Juda te ni jengoo jiin fidyuu
hebreo fiuu Babilonia, centro fiuu Caldea. Te nd ni
kanda fiayuu persa jiin fidyuu fiuu Babilonia te ni
je'e i jnu'un ni nandiké fidyuu hebreo fiuu Juda.

profeta kiu fiayuu jee ni kd'an Yaa Dios jiin de, te
késtéén de jnu'un jee ni kd'an ya nuu fidyuu. Te iy6
jinu kdnandukd fidyuu profeta ndva'a na kachi de na
vé kéo ga ichi niy, chi jée na kdchi de ndese kini
ya jee sd'a i jijnd'an i. Ni iyo jinu jee ni taji ya
profeta ya jiin jnd'un ya jee ka'dn de jiin in-ni
fayuu, chi in grupo fiayuu.

querubin kuu in clase ndajé'é ya jee ni sd'a ya, te iyé
andivi jiin ya.

reina kuu ndaku fia jnifiu ndjnu'un sd'a rey. Te suni
fasi't in rey nani fia reina, te tu nddku fia jnifiu.

rey kuu in tee kijé'nu ndast in fiuu. Te kue'e jinu
kdkuu de se'e rey, te se'e mda de nukuiiii i kuu i rey.
Te kijé'nu ga rey nuu gobernador.

romano kakuu fayuu jee kdnene fiuu Italia sur
continente Europa. Te ni kakujé'nu ndast fidyuu

romano, nd ni ya'a jee ni kujé'nu fiayuu griego. Te
nd ni kaku Jito'o yo Jesucristo, te ma4 i kiu jee
kandaku jnifiu takd fiuu nuu kdnene fiayuu hebreo.

Satands kuu enemigo Yaa Dios. Te tutu ya tu kiachi ndé
mi véji. Te y6s6 niu titu ya jee mad Yaa Dios ni sd'a
ndi'i takd jée iyd. Te ndi'i jee ni sé'a ya chi va'a iyd.
Jee siki ylikuan kué'e fiayuu kdjeni ni i jee jéxeén kiu
in ndajé'é jee ni sd'a Yaa Dios, te ni kuni'ni ni nuu
ya. Yukudn na te ni sta'u Satands tee xina fii'tin jiin
fia'an ndva'a na kini'ni ni de nuu Yaa Dios.

Sidén ni kuu in fiuu fiayuu fenicio, jee ni kakoyukd i
ichi norte fiuu Israel nif yumar Mediterrdneo, te
vijna nani Libano. Jezabel ni kuu fia se'e si'i rey fiuu
Sidén, te ni nanda'a fia jiin rey Acab fiuu Israel. Te
ma4d fa ni kiji fiuu Israel jiin Baal, yaa tu ndaa.

Sinar kuu in parte fiu'un kd'nu ndasi jée ine ichi sur
nuu vijna kdu fiuu Irak. Te yukudn ni iyo fiuu Ur,
fiuu nuu ni kaku Abraham, jiin Babilonia, centro
fiuu Caldea.

sirio kdkuu fiayuu fiuu Siria, jee iy6 ichi noreste nuu
vijna nani Israel. Te kue'e jinu ni kuu i enemigo
flayuu hebreo na ni kakus#in Judd jiin Israel.

sutu kuu tak4 tée jee kdsoko nuu Yaa Dios taka jée
kdkindeka flayuu nuu ya. Ndi'i sutu fidyuu hebreo
kdkuu de yukun Aarén, fiani Moisés. Te jnifiu de kdu
jee soké de kiti nuu ya jee jéndeka fiayuu. Te xina
fii"in ni kasd'a de ve'e f# nuu ni kachifid'un i ya. Te
né ni jinu vefu'un te yukudn ni kasoko de ti nuu ya.

Tiro ni kuu in fiuu fiayuu fenicio, jee ni kakoyukd i
norte fiuu Israel nif yumar Mediterrdneo, te vijna

nani Libano. Te tiempo jee ni koteku rey David jiin
rey Salomén te ni kakijnd'an va'a fiayuu Tiro jiin
fdyuu hebreo.

Tutu jena'dn

tutu jena'an Nde jena'dn ndast un tu ni iyo libro. Te
ni katee i siki fi# ndixd'd chi lanchi chi siki tdtu jee
ni konani papiro, jee kdtuu i jiin Gu yujnu ki'va-ni.
Te suni nani rollo.

Ur ni kuu in fiuu vd'a ndast jée ni iyo nuu fid'un Sinar
jee iy6 lado sur nuu vijna néni Irak. Te fiayuu jee ni
kakoyukdu fiuu Ur ni kajini i ni katee i, te ni kaséd'a i
ndajnifiu ndichi. Te suni yukudn ni kaku Abraham.

ve'e Nifi nuu chifd'in i ya kidu ve'e ya jee ni kajejnifiu
fayuu hebreo ndva'a chifiti'tin i Yaa Dios nd ni kajika
kuu i nuu fid'un té'é. Te yukudn ni kaje'ni i kiti jee ni
kasoko i nuu ya. Te ve'e ya ni kuva'a ndjnu'un ni
steén ya nuu Moisés xinj yiku Sinai.

yukun Jacob kakuu fiayuu yukun ndi'ixi uu se'e yit
Jacob. Te yukun Levi ni kasdjnifiu nuu Yaa Dios, te
tu ni kdka'u de yukun Levi. Te yukun José ni nduu
uu yukun jee kiu yukun Efrain jiin Manasés, jee
kdkuu taka fidyuu yukun in in se'e yif José. Te
stkuan ni nduu ndi'ixi uu yukun Jacob, jee kiu
flayuu hebreo. Te in in yukun suni ndni tribu.

